
X Yazı
Eldar Qaradağlıya görə, 

C.Həyət başda olmaqla “Varlıq" 
dərgisində çalışanlar bir tərəf­
dən “iranlıyam", “iranlıyıq", “I- 
ranlı olaraq qalacağıq’ deyir, di­
gər tərəfdən isə türkçülüyün dir­
çəlməsinə xidmət edirdilər. 
E. Qaradağlı yazır. “İstər maarif, 
istər yaşam, kültür, ekonomik, 
politik və başqa alanlarda öz to- 
leranslı sürəcllə tanınan bu ulu- 
sal sürəcin ən aparıcı kimliyini 
“Varlıq" dərgisində bulmaq olar. 
Tanınmış cərrah, aparıcı əl ağ­
saqqalı prof. Cavad Həyət cə- 
nablarınnı başçılığıyla 30 illik fə- 
silnamə kimi yayılan Varlığın 
ulusumuzun boşluq dövründən 
sonrakı intibahında dəriz İzlər 
buraxmışdır. 1979-cu il dəvri- 
mindən sonra Bakıdan Tehrana 
köçmüş olan prof. Bəydllli (Qu­
lam hesüyn Beqdeli), Məhəm- 
mədzadə (Məhəmmədtağı Zeh­
tabi) kimi alimlərlə birlikdə, tür- 
kiyənin türkçülük məktəbindən 
ətgilənmiş-təsiriənmiş dr. Nitqi 
(Həmid Nitqi) kimi bilgin kəsim 
və dr. M.Fərzanə kimi intibahçı 
araşdırıçılar və şairlərlə birlikdə 
zəngin ulusal varlığı ortaya qoy­
dular. Yaş, sosial yerləşim, 
Azərbaycan dışında yaşam, si­
yasi inamsızlıq və çeşidli düşün­
cə alanı bu qurumun Iranlılıq 
üzərində dayanmasında etgili ol­
muşdur" (Qaradağlı 2012, 337).

Güney Azərbaycan Türk 
aydınlarından Qulamrza Səbri 
Təbrizi “Ruhun tüğyanı” poema­
sında göstərməyə çalımışdır ki, 
əzəldən bu torpağın sahibləri 
qədim türklər - şumerlər olmuş, 
ancaq tarixin saxtalaşdırılması 
nəticəsində bir çoxlarının bun­
dan xəbəri yoxdur. Ona görə 
Türkün qədim mədəniyyəini 
farslar, ermənilər və digər xalq­
lar öz adlarına çıxmağa çalışır­
lar. Bir çox türk gənclərinin əsil 
tarixlərindən, xüsusilə Azərbay­
can Türk tarixindən xəbərsiz ol­
duğunu deyən Təbriziyə görə, 
artıq milli tariximizi yenidən öy­
rənməliyik (Təbrizi 2012, 156). 
O hesab edirdi ki, milli tariximizi 
doğru-dürüst bilməməyimizə 
əsas səbəb yad xalqların mütə­
fəkkirlərinin yazdıqları əsərlərin­
də müəyyən gerçəklərlə yanaşı, 
uydurmalarına inanmağımız ol­
muşdur. O, buna nümunə kimi 
Firdovsinin “Şahnamə” əsərində 
Turanın-Türkün tarixini necə 
saxtalaşdırmasını və həmin sax­
takarlığı da fars şovinizminin ne­
cə təbliğ etməsini göstərmişdir 
(Təbrizi 2012, 157).

Nəticə
Azərbaycan türkləri üç min 

ilə yaxın yalnız İran-Turan mü- 
hariblərinin deyil, İran-Turan 

mədəniyyətlərinin də kəsişdiyi 
bir yerdə yaşadıqları üçün, istər- 
istəməz onların arasında türkçü­
lüklə turançılıq qədər olmasa da 
irançılıq, farsçılıq ideyaları da 
müəyyən yer tutmuşdu. Başqa 
sözlə, ötən üç min il ərzində bir 
yerdə yaşamış iranlılarla qonuşu 
olaraq ya da iç-içə yaşamış 
Azərbaycan türklərinin dünyagö­
rüşündə Turan qədər olmasa da, 
xeyli dərəcədə İran anlayışının 
yer tapması da təbii idi. Zaman 
zaman farsdillilərə qaynayıb qa­
rışaraq İran mədəniyyətindən 
az-çox təsirlənmiş, eyni zaman­
da İslam dinindən qaynaqlanan 
şiəliyə münasibətdə onlarla or­
taq yol tutmuş Azərbaycan türk­
lərindən bir qismi “İran”ı, “iranlı”

Azərbaycan tüıx aydınlarının
turançılıq fəlsəfəsi

kimliyini özünə doğma saymış­
lar. Özəlliklə, son əsrlərdə Azər­
baycan türklərinin bir qismi ara­
sında “İran”a, “iranh”lığa bağlılıq 
əsasən ideallaşdırılmış “İran mə­
dəniyyəti” və farslaşdırılmış “şiə- 
lik”dən qaynaqlanmışdır. Ancaq 
burada mütləq bildirməliyik ki, 
“iran”, “iranlılıq” anlayışına doğ­
malıq Azərbaycan türklərinin 
yalnız az bir qismində, özəlliklə 
də farslarla çox qaynayıb qarışa­
raq kültürcə “iranlı”laşan ya da 
şiəliyin fanatikcəsinə təsiri altın­
da az qala milli kimliyini də “şiə” 
kimi görənlər arasında geniş ya­
yılmışdır. Bu baxımdan deyə bi­
lərik ki: 1) farslaşdırılmış “şiəlik” 
kimliyi-fars şiəliyi və 2) ideallaş­
dırılmış “İran mədəniyyəti” kimli­
yi, son iki əsrdə Azərbaycan 
türklərinin bir qisminin “iranlı”, 
“İran" anlayışlarına müsbət ya- 
naşamasının əsas amilləri ol­
muşdur.

Ancaq Azərbaycan türkləri­
nin böyük bir qisminin tarixən ol­
duğu kimi, yeni dövrdə də daha 
çox Turan, Turanlt, Azərbaycan 
anlayışlarına sahib çıxdığını gö­
rürük. Şübhəsiz, Azərbaycan 
türklərinin çoxunun bu anlayışla­
rı özünə doğma hesab etməsinin 
mahiyyətində: 1) Türk adət-ənə- 
nələri, 2) Türk dili, 3) Türk-Turan 
mədəniyyəti, 4) Azərbaycan 
sevgisi, 5) sünni-şiə məzhəbçili- 
yinə qarşı İslam birliyi ideyaları 
mühüm rol oynamışdır.

Bizcə, Türk-Turan kimliyin­
dən çıxış edən Azərbaycan Türk 
aydınları da daima şiə-sünni 

məzhəbçiliyini bir kənara qoya­
raq sadəcə, müsəlman dini kim­
liyini qəbul etmişlər. Üstəlik, mil­
li kimliyi-türklüyü ilə dini kimliyi- 
müsəlmanlığıı arasında heç bir 
ziddiyyət görməmiş, hər ikisinin 
biri-birini tamamladığına inan­
mışlar. Başqa sözlə, Türk-Turan 
kimlikli Azərbaycan türkləri üçün 
nə bir din daxilində sünni-şiə 
məzhəb ayrımçılığı, nə də millət­
lə din kimliyi arasında ya müsəl­
man ya da türk ayrımçılığı olma­
mışdır. Yəni iran və iranlı kimli­
yindən fərqli olaraq Turan və Tu­
ranlı kimliyində sünni-şiə məz­
həb fərqi olmadığı kimi, eyni za­
manda türklük və islamlıq da bi­
ri-birini tamamlayan ideyalardır. 
Ancaq bunun tam əksinə olaraq

“iran” “İranlı” kimliyində həm 
məzhəbçilik-şiəlik, həm də fars 
milliyətçiliyi islamlıqdan çox ön­
də tutulur. Fars millətçiliyinin is­
lamlıqdan öndə tutulmasını pər­
dələmək üçün də farsayağı “şiə­
lik” islam birliyinin yerini tutur.

Hesab ədirik 'ki, bütün bunlar 
aşağı-yuxarı son iki əsrdə Azər­
baycan Türk aydınlarının dünya­
görüşündə bariz şəkildə öz əksi­
ni tapmışdır. Biz, onların əsərlə­
rinə və ideyalarına az-çox diqqət 
yetirdikdə görürük ki, kimlər 
hansı ideyanın (turanlılığın ya da 
iranlılığın) daşıyıcısı olmuş, hət­
ta bəziləri başlanğıcda türklüyü 
sonra farslığı ya da əksinə* əv­
vəlcə iranlılığı sonra da turanlılı- 
ğı müdafiə etmişlər. Şübhəsiz, 
dövrün şərtləri və gerçəklikləri, 
eyni zamanda beynəlmiləl ide­
yaların təsirləri göz önündə tu­
tulmaqla yanaşı, Azərbaycan 
Türk aydınlarının gəldikləri ye­
kun nəticə ya da əsas seçimləri 
gözardı edilə bilməz. Bu baxım­
dan hər hansı Azərbaycan Türk 
aydınının yanlışları və doğruları- 
nın yekunu olaraq ortaya qoydu­
ğu əsas nəticə və son seçim, 
onun nə qədər turanlı ya da iran­
lı kimliyinin daşıyıcısı olmasının 
bariz nümunəsidir.

